
	1. ՀՀ մրցակցության և սպառողների շահերի պաշտպանության հանձնաժողով

	N ԳԳ/347-2026

	1. Նախագծի 2-րդ հոդվածի 1-ին մասով առաջարկվում է Հայաստանի Հանրապետության հարկային օրենսգրքի (այսուհետ նաև՝ Օրենսգիրք) 88-րդ հոդվածի 1-ին մասի աղյուսակը շարադրել նոր խմբագրությամբ, որի համաձայն՝ ի թիվս այլնի, պտուղներից և (կամ)
հատապտուղներից պատրաստված օղու համար սահմանվել է ակցիզային հարկի դրույքաչափ 3000 դրամի չափով, բայց ոչ 100 տոկոս սպիրտի համար։
Տեղեկացնում ենք, որ Մրցակցության և սպառողների շահերի պաշտպանության հանձնաժողովը (այսուհետ նաև՝ Հանձնաժողով)  մրգային օղիների շրջանառության ոլորտում իրականացված ուսումնասիրության շրջանակներում առաջարկել էր պտուղներից և հատապտուղներից պատրաստված օղու նկատմամբ հաշվարկել և սահմանել ակցիզային հարկի առավել նվազ դրույքաչափ, որը էական կլինի նշված արտադրատեսակի արտադրությամբ գործունեություն ծավալող տնտեսավարող սուբյեկտների համար ոլորտում մրցակցային իրավիճակ ապահովելու տեսանկյունից։ 
Այդ կապակցությամբ առաջարկում ենք պտուղներից և հատապտուղներից պատրաստված օղու 1 լիտրի նկատմամբ ակցիզային հարկի  3000 դրամ դրույքաչափը սահմանել 100-տոկոսանոց սպիրտի վերահաշվարկով, քանի որ հակառակ դեպքում 0,5 լիտր շշալցման դեպքում այն կազմում է 1500 դրամ և գրեթե նույնական է էթիլային սպիրտի ակցիզային հարկի դրույքաչափի (0,5 լիտրի համար՝ 7600/2,5/2=1520 դրամ) հետ։
	Չի ընդունվել:
ՀՀ ազգային ժողովի կողմից 2023 թվականի հունիսի 26-ին ընդունված՝ «Հայաստանի Հանրապետության հարկային օրենսգրքում փոփոխություններ կատարելու մասին» թիվ ՀՕ-200-Ն օրենքով 2024 թվականի հունվարի 1-ից պտուղներից և (կամ) հատապտուղներից պատրաստված օղիների համար ակցիզային հարկի դրույքաչափը բարձրացվել և հավասարեցվել է այլ օղիների համար սահմանված ակցիզային հարկի դրույքաչափին, քանի որ այդ փուլում ՀՀ պետական եկամուտների կոմիտեի կողմից ներկայացվել էին վիճակագրական տվյալներ այն մասին, թե ինչպես են վերջին 3-4 տարիներին մի քանի անգամ աճել պտուղներից և (կամ) հատապտուղներից պատրաստված օղիների իրացման հայտարարագրվող ծավալները և փոխարենը՝ կտրուկ նվազել այլ հիմքով պատրաստված օղիների իրացման հայտարարագրվող ծավալները: Ընդ որում, վերլուծությունների համաձայն՝ իրացման ծավալների, հետևաբար նաև՝ վճարված հարկերի այդպիսի կտրուկ փոփոխությունները (որոնք նաև հանգեցրել էին պետական բյուջե էականորեն ավելի քիչ հարկերի վճարման) պայմանավորված էին նրանով, որ բազմաթիվ դեպքերում ոչ պտղային և ոչ հատապտղային օղիներն արհեստականորեն (այդ թվում՝ համային ու գունային հավելումների կիրառությամբ) ներկայացվում էին որպես այդպիսին՝ օգտվելու համար էականորեն ավելի ցածր ակցիզային հարկի դրույքաչափերի կիրառության հնարավորությունից:
Պտուղներից և (կամ) հատապտուղներից պատրաստված օղիների ակցիզային հարկի դրույքաչափերը կտրուկ նվազեցնելու դեպքում կարող են կրկին ռիսկեր առաջանալ այլ օղիները որպես մրգօղիներ ներկայացնելու և հարկերի վճարումից խուսափելու առումով։ Ավելին, առանց այդ ռիսկերը կառավարելու մեխանիզմների ներդրման, առաջարկության ընդունումը չի լինելու թիրախային, և կրկին ոչ պտղային և ոչ հատապտղային օղիներն արհեստականորեն (այդ թվում՝ համային ու գունային հավելումների կիրառությամբ) ներկայացվելու են որպես այդպիսին և վճարվելու են էականորեն ավելի ցածր ակցիզային հարկեր:
Բացի այդ, գտնում ենք, որ էթիլային սպիրտի համար առաջարկվող դրույքաչափերի հետ համեմատությունը տեղին չէ՝ հաշվի առնելով այն հանգամանքը, որ մի դեպքում խոսքը հումք համարվող ապրանքի մասին է, մյուս դեպքում՝ վերջնական սպառման ապրանքի: Կարծում ենք, որ առավել տեղին է համեմատությունը կատարել վերջնական սպառման երկու ապրանքատեսակների միջև: Մասնավորապես, ցորենի հիմքով օղու համար նախագծով առաջարկվող ակցիզային հարկի դրույքաչափը 50 տոկոսով բարձր է մրգային օղիների համար նախագծով առաջարկվող ակցիզային հարկի դրույքաչափից:

	2. Նախագծով առաջարկվում է բենզինի մեկ տոննայի համար ակցիզային հարկի դրույքաչափը սահմանել 54100 դրամ նախկին 43600 դրամի փոխարեն։ 
Մյուս կողմից, Նախագծի 88-րդ հոդվածի 7-րդ մասի համաձայն՝ բենզինի և նյութերի (հավելանյութերի) մեկ տոննայի համար սահմանված ակցիզային հարկի և Օրենսգրքի 4-րդ բաժնով սահմանված կարգով հաշվարկված ԱԱՀ-ի հանրագումարը 167400 դրամի և սույն հոդվածի 2-րդ մասով յուրաքանչյուր տարվա համար սահմանված՝ ակցիզային հարկի հաշվարկման գործակցի արտադրյալից պակաս լինելու դեպքում ակցիզային հարկն ավելացվում է այն չափով, որ բենզինի և նյութերի (հավելանյութերի) մեկ տոննայի համար ակցիզային հարկի և ԱԱՀ-ի հանրագումարը հավասարվի 167400 դրամի և սույն հոդվածի 2-րդ մասով յուրաքանչյուր տարվա համար սահմանված՝ ակցիզային հարկի հաշվարկման գործակցի արտադրյալին:
Նշվածի հետ կապված հայտնում ենք, որ Հանձնաժողովը բենզինի, դիզելային վառելիքի և ավիավառելիքի շրջանառության ոլորտում իրականացված ուսումնասիրության շրջանակներում առաջարկել էր դիտարկել ակցիզային հարկի սահմանման հնարավորությունն այն տրամաբանությամբ, որ վերջնարդյունքում հարկման հավասար պայմաններ գործեն բոլոր տնտեսավարող սուբյեկտների համար։
Հաշվի առնելով, որ բենզինի ակցիզային հարկը հաշվարկվում է սահմանված դրույքաչափի և ակցիզային հարկի հաշվարկման գործակցի արտադրյալով, միևնույն ժամանակ մեկ տոննայի համար սահմանված ակցիզային հարկի և հաշվարկված ԱԱՀ-ի հանրագումարը 135 000 դրամի (Նախագծի համաձայն՝ 167400 դրամ) և յուրաքանչյուր տարվա համար սահմանված՝ ակցիզային հարկի հաշվարկման գործակցի արտադրյալից պակաս լինելու դեպքում ակցիզային հարկն ավելացվում է այն չափով, որ բենզինի մեկ տոննայի համար ակցիզային հարկի և ԱԱՀ-ի հանրագումարը հավասարվի 135 000 դրամի (Նախագծի համաձայն՝ 167400 դրամ) և յուրաքանչյուր տարվա համար սահմանված՝ ակցիզային հարկի հաշվարկման գործակցի արտադրյալին, իսկ Հանձնաժողովի կատարված վերլուծությունը ցույց է տվել, որ այն դեպքում, երբ որևէ տնտեսավարող սուբյեկտ ավելի ցածր գնով է ձեռքբերում իրականացնում՝ վճարում է ավելի բարձր ակցիզային հարկ, և ինչպես ցույց էր տվել ուսումնասիրությունը, ներմուծումներ իրականացնող տնտեսավարող սուբյեկտները նույն ամսվա ընթացքում 1 լիտր բենզինի հաշվով վճարել էին տարբեր չափով ակցիզային հարկ՝ մինչև 24 դրամ տարբերությամբ, ուստի նշված հանգամանքը կարող է ոլորտում գործող տնտեսավարող սուբյեկտների համար ստեղծել անհավասար մրցակցային պայմաններ, և որևէ տնտեսավարող սուբյեկտ կարող է արհեստականորեն ձեռք բերել մրցակցային առավելություն մյուս տնտեսավարող սուբյեկտների նկատմամբ։
Արդյունքում, միևնույն ժամանակաշրջանում միևնույն ծավալի բենզինի ներմուծում իրականացրած տնտեսավարող սուբյեկտների վճարած ակցիզային հարկը կարող է տարբերվել, եթե տնտեսավարող սուբյեկտների ձեռքբերման գները տարբեր են, մասնավորապես՝ ավելի ցածր արժեքով ձեռքբերում իրականացրած տնտեսավարող սուբյեկտը կարող է վճարել ավելի բարձր ակցիզային հարկ։
Ողջ վերոգրյալի հաշվառմամբ՝ առաջարկում ենք դիտարկել ակցիզային հարկի սահմանման հնարավորությունն այն տրամաբանությամբ, որ վերջնարդյունքում հարկման հավասար պայմաններ գործեն բոլոր տնտեսավարող սուբյեկտների համար։
	Չի ընդունվել:
ՀՀ ֆինանսների նախարարության կողմից նույնպես իրականացվել են համապատասխան վերլուծական աշխատանքներ գործող կարգավորումների փոխարեն բենզինի 1 լիտրի հաշվով ակցիզային հարկի դրույքաչափ սահմանելու ուղղությամբ: Հետագա քննարկումներում, սակայն, գործող մեխանիզմի փոփոխությունը նպատակահարմար չի համարվել, քանի որ համակարգի փոփոխությունը կարող է հանգեցնել բենզինի մանրածախ շուկայական գնի և (կամ) բենզինի մասով պետական բյուջե հավաքագրվող անուղղակի հարկերի մեծության փոփոխության:

	3. Նախագծի 2-րդ հոդվածի 1-ին մասով առաջարկվում է կոնյակ, բրենդի և այլ սպիրտային թուրմերի 1 լիտրի համար (100-տոկոսանոց սպիրտի վերահաշվարկով) նախատեսել ակցիզային հարկ 4000 դրամ դրույքաչափով։
Ընդ որում, ըստ կոնյակի հնացման ժամկետի տարանջատումը հանվել է, քանի որ այն չէր համապատասխանում կոնյակների հնացման ԵՄ կիրառելի տարիքային միջակայքերին, մինչդեռ Օրենսգրքի Հոդված 88-ի 5-րդ կետով կոնյակի համար  սահմանված նվազագույն գների համար հաշվարկ չի իրականացվել։
Նշվածի կապակցությամբ առաջարկում ենք այս կետում վերանայել նվազագույն գները այն տրամաբանությամբ, որ համապատասխանի ներքին շուկայում գոյություն ունեցող նվազագույն գներին, իսկ արտահանման պարագայում նվազագույն գնի շեմի բարձրացումը կնպաստի ինչպես արտահանվող կոնյակի որակի բարձրացմանը, այնպես էլ կավելացնի արտահանվող կոնյակից շահութահարկի հավաքագրումը:
	Ընդունվել է ի գիտություն:
Ս.թ. փետրվարի 5-ին ՀՀ կառավարության հավանությանն է արժանացել ՀՀ պետական եկամուտների կոմիտեի կողմից մշակված՝ Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» ՀՀ օրենքի նախագիծը, որով ուժը կորցրած են ճանաչվում կոնյակի և մյուս սպիրտային խմիչքների համար Օրենսգրքով սահմանված՝ օտարման նվազագույն գնի հետ կապված կարգավորումները: Այս առումով, կարծում ենք, որ առավել նպատակահարմար է, որպեսզի օտարման նվազագույն գները սահմանվեն, օրինակ՝ Առևտրի և ծառայությունների մասին ՀՀ օրենքով։
Միաժամանակ ՀՀ էկոնոմիկայի նախարարությանը առաջարկել ենք քննարկել օտարման նվազագույն գները Առևտրի և ծառայությունների մասին ՀՀ օրենքով սահմանելու նպատակահարմարության հարցը և ՀՀ էկոնոմիկայի նախարարության կողմից նման կարգավորումների սահմանումը նպատակահարմար համարվելու դեպքում առաջարկել ենք Առևտրի և ծառայությունների մասին ՀՀ օրենքում համապատասխան փոփոխություններ կամ լրացումներ նախատեսող օրենքի նախագիծը ներկայացնել ՀՀ ֆինանսների նախարարություն, որպեսզի որպես մեկ փաթեթ՝ ՀՀ կառավարության առաջարկությունը ներկայացվի ՀՀ ազգային ժողով: 
ՀՀ էկոնոմիկայի նախարարության կողմից դեռևս այդպիսի նախագիծ չի ներկայացվել:

	2. ՀՀ պետական եկամուտների կոմիտե
	10.03.2026թ.

	
	 N 01/3-1/13973-2026

	1. Նախագծի 2-րդ հոդվածով ՀՀ հարկային օրենսգրքի 88-րդ հոդվածում կատարվող փոփոխություններով վերանայվում են ակցիզային հարկի դրույքաչափերը` նպատակ ունենալով յուրաքանչյուր տարի ինդեքսավորել ակցիզային հարկի դրույքաչափերը համարժեք հարկում ապահովելու տեսանկյունից: Այդ նպատակով նախատեսվում է նաև 2027-2029թթ. յուրաքանչյուր տարվա համար սահմանել ակցիզային հարկի հաշվարկման գործակիցներ:
Վերոգրյալի հետ կապված՝ առաջարկում ենք քննարկել ակցիզային հարկի հաշվարկման գործակիցներ սահմանելու փոխարեն յուրաքանչյուր համապատասխան տարվա համար կիրառվող բազմապատիկ գործակցի չափով օրենսգրքի 88-րդ հոդվածի 1-ին մասի աղյուսակով սահմանված դրույքաչափն` ըստ տարիների ավելացնելու հարցը` հաշվի առնելով նաև այն հանգամանքը, որ ի սկզբանե ակցիզային հարկի հաշվարկման գործակիցների սահմանման նպատակը եղել է ակցիզային հարկի դրույքաչափերի յուրաքանչյուր տարի ճշգրտելու (որոշակի տոկոսային մեծությամբ բարձրացնելու) համակարգի ներդրումը:
	Չի ընդունվել:
Հարկ ենք համարում ընդգծել, որ այդ գործակիցները Օրենսգրքով սահմանվել են այն պատճառով, որ 2020 թվականից վերացվել են ակցիզային հարկի արժեքային դրույքաչափերը:
Օրենսդրական տեխնիկայի տեսանկյունից գործակիցների կիրառումը թույլ է տալիս ընդգծել, որ ակցիզային հարկի դրույքաչափերը ոչ թե բարձրացվում են որևէ քաղաքականությանը համապատասխան, այլ պարզապես ճշգրտվում են՝ գնաճով պայմանավորված: Ակցիզային հարկի հաշվարկման գործակիցների կիրառումը նաև հանրային հաղորդակցության տեսանկյունից ավելի է ընդգծում գնաճով ինդեքսավորման գաղափարը։

	2. Նախագծով առաջարկվում է վերանայել օրենսգրքի 88-րդ հոդվածի 7-րդ մասին համապատասխան բենզինի և նյութերի (հավելանյութերի) մասով մեկ տոննայի համար հաշվարկվող հանրագումարային մեծությունը՝ այն սահմանելով 167400 դրամի և համապատասխան տարվա ակցիզային հարկի հաշվարկման գործակցի արտադրյալից ոչ պակաս չափով (ներկայիս 135000 դրամի և համապատասխան տարվա ակցիզային հարկի հաշվարկման գործակցի արտադրյալ փոխարեն): 
Վերոգրյալի հետ կապված հայտնում ենք, որ ներկայումս բենզինի և նյութերի (հավելանյութերի) համար ակցիզային հարկի գումարի հաշվարկման նշված առանձնահատկության կիրառության ընթացքում առկա են ռիսկեր օրենսգրքով սահմանված չափով ակցիզային հարկի գծով պարտավորությունների հաշվարկման առումով և առաջանում են խնդիրներ հարկային վարչարարության իրականացման ընթացքում: Ուստի, այդ խնդիրները բացառելու և հնարավոր ռիսկերը մեղմելու համար, առաջարկում ենք քննարկել բենզինի և նյութերի (հավելանյութերի) մասով ակցիզային հարկի մեկ միասնական դրույքաչափ սահմանելու նպատակահարմարությունը:
	Չի ընդունվել:
ՀՀ ֆինանսների նախարարության կողմից նույնպես իրականացվել են համապատասխան վերլուծական աշխատանքներ գործող կարգավորումների փոխարեն բենզինի 1 լիտրի հաշվով ակցիզային հարկի դրույքաչափ սահմանելու ուղղությամբ: Հետագա քննարկումներում, սակայն, գործող մեխանիզմի փոփոխությունը նպատակահարմար չի համարվել, քանի որ համակարգի փոփոխությունը կարող է հանգեցնել բենզինի մանրածախ շուկայական գնի և (կամ) բենզինի մասով պետական բյուջե հավաքագրվող անուղղակի հարկերի մեծության փոփոխության:

	3. ՀՀ առողջապահության նախարարություն
	06.03.2026թ.

	
	N ԱԱ/09/7216-2026

	Ծխախոտը հանդիսանում է առողջության հիմնական սպառնալիքներից մեկը ամբողջ աշխարհում և հիմնական ռիսկի գործոն է ոչ վարակիչ հիվանդությունների համար, ինչպիսիք են չարորակ նորագոյացությունները, շաքարային դիաբետը, շնչուղիների քրոնիկ հիվանդությունները և սրտանոթային հիվանդությունները: 
Գնային և հարկային քաղաքականությունը, մասնավորապես՝ ծխախոտային և նիկոտին պարունակող արտադրատեսակների նկատմամբ հարկերի բարձրացումը, համարվում է ծխախոտի սպառման նվազեցմանն ուղղված առավել արդյունավետ և ապացույցների վրա հիմնված քաղաքականություն։ Այն նպաստում է ծխախոտի օգտագործման նվազեցմանը, կանխում է երիտասարդների շրջանում նիկոտինային կախվածության ձևավորումը և խրախուսում է օգտագործումից հրաժարումը։ Արդյունքում նվազում են ծխախոտի օգտագործման հետ կապված հիվանդությունները, կրճատվում են առողջապահական ծախսերը և թեթևանում է առողջապահական համակարգի բեռը։
Այս պատճառով ծխախոտային և նիկոտին պարունակող արտադրատեսակների հարկային դրույքաչափերը պետք է պարբերաբար և զգալիորեն բարձրացվեն, որպեսզի այդ արտադրատեսակները ժամանակի ընթացքում չդառնան ավելի մատչելի։ Հարկային դրույքաչափերի բարձրացումները պետք է ուղղված լինեն արտադրատեսակների իրական արժեքի բարձրացմանը՝ ապահովելով դրանց մատչելիության նվազեցում։
Վերջին տարիներին ծխախոտային և նիկոտինային արտադրատեսակների նկատմամբ վարվող քաղաքականությունը, արդեն որոշակի արդյունքներ է տվել։ Մասնավորապես, վերջին տարիներին նկատվում է սրտանոթային հիվանդություններից (2019թ.` 97.7%,  2023թ.` 93.4%,  իսկ 2024թ. կազմել է 92.8%) և չարորակ նորագոյացություններից  (2019թ.` 78.4%,  2023թ.` 65.7% իսկ 2024թ. կազմել է 62.6) առաջացած վաղաժամ մահերի թվի նվազում։ Այս միտումը պայմանավորված է նաև կենսակերպի փոփոխությամբ և հարաբերական առողջ միջավայրի (օրինակ` փակ հանրային տարածքներում ծխախոտի օգտագործման արգելք) ապահովմամբ։
Ծխախոտային արտադրատեսակների սպառման նվազեցմանն ուղղված միջոցառումները պետք է հավասարաչափ կիրառվեն ծխախոտային արտադրանքի ամբողջ տեսականու նկատմամբ, որպեսզի թույլ չտալ ծխախոտ սպառողներին պարզապես փոխել արտադրատեսակները:
Նախագծում նշված խմորման ենթարկված այլ ըմպելիքները (խնձորի սիդր, պերրու (տանձի սիդր), մեղրաըմպելիք) հանդիսանում են քաղցր ալկոհոլային ըմպելիքներ և զգալի առողջական ռիսկեր են ներկայացնում, հատկապես երիտասարդների համար։ Քաղցր համը քողարկում է ալկոհոլի պարունակությունը, ինչի արդյունքում դրանք դառնում են առավել գրավիչ երիտասարդների և կանանց համար։ Սա կարող է հանգեցնել չափից ավելի օգտագործման, ալկոհոլային կախվածության զարգացման, ինչպես նաև նպաստել վաղ տարիքում ալկոհոլի օգտագործման սկսմանը և ռիսկային կամ անզգույշ վարքագծի ձևավորմանը։
Հաշվի առնելով վերոգրյալը և ԱՀԿ-ի առաջարկությունները ծխախոտային արտադրատեսակների հարկային քաղաքականության վերաբերյալ առաջարկում ենք Նախագծում իրականացնել հետևյալ փոփոխությունները
	Ընդունվել է ի գիտություն:

	1. Ծխախոտային արտադրանքի ակցիզային հարկի դրույքաչափերը բարձրացնել յուրաքանչյուր տարի առնվազն 20 տոկոսով:
	Չի ընդունվել:
Ծխախոտի համար ակցիզային հարկի դրույքաչափերը սահմանվել են այնպես, որպեսզի դրանք համահունչ և համադրելի լինեն ԵՏՄ անդամ մյուս պետություններում սահմանված դրույքաչափերին և առհասարակ միության շրջանակներում այս ապրանքատեսակի մասով իրականացվող միասնական հարկային քաղաքականության ընդհանուր տրամաբանությանը, ինչպես նաև այնպես, որ հարևան երկրներում ծխախոտային արտադրանքի ակցիզային հարկի դրույքաչափերից բարձր չլինեն:
Հատկանշական է նաև այն, որ Վրաստանում տեղական արտադրողների համար 2026 թվականից սահմանվել են ակցիզային հարկի արտոնյալ կարգավորումներ:

	2. Էլեկտրոնային ծխախոտի ակցիզային հարկը առաջին տարում 150 տոկոս բարձրացնելուց հետո այնուհետև հաջորդող երկու տարիներին 30 և 30 տոկոսով բարձրացնել:
	Չի ընդունվել:
Նախագծով արդեն իսկ առաջարկվում է կտրուկ բարձրացնել էլեկտրոնային ծխախոտի դրույքաչափերը, մասնավորապես, առաջին տարում՝ կրկնակի: Այս առումով, գտնում ենք, որ ակցիզային հարկի դրույքաչափերի կտրուկ բարձրացումը շուկայում կարող է գնային քաղաքականության տեսանկյունից խթանել հարևան երկրների առավել մեծ քանակությամբ մաքսանենգ ապրանքների ներմուծումը և դժվարացնել այդ երևույթների դեմ մաքսային մարմնի կողմից վարվող պայքարը:

	3. Նիկոտինային տոպրակ (nicotine pouches)` ակցիզային հարկի դրույքաչափերը սահմանել 28000 դրամ, հաշվի առնելով, որ այդ արտադրատեսակի բարձր շուկայական գինը և լայն տարածումը:
	Չի ընդունվել:
Գտնում ենք, տրամաբանական չէ ներկայումս ակցիզային հարկով չհարկվող ապրանքների համար ակցիզային հարկի դրույքաչափի այդպիսի կտրուկ բարձրացում նախատեսելը՝ հաշվի առնելով նաև այն, որ նշյալ ապրանքատեսակները մեծ սպառում չունեն:

	4. «Խմորման ենթարկված այլ ըմպելիքներ (խնձորի սիդր, պերրու (տանձի սիդր), մեղրաըմպելիք), պտղային, հատապտղային, մրգային և այլ գինիներ» 2206 00 ԱՏԳ ԱԱ կոդին դասվող արտադրատեսակների հարկը բարձրացնել մինչև 1400 դրամ, հավասարեցնելով «վերմուտ և խաղողի այլ գինիներ» արտադրատեսակների համար սահմանված դրույքաչափին՝ հաշվի առնելով նշված ըմպելիքների համային առանձնահատկություններով, փաթեթավորմամբ և շուկայավարման գործիքներով պայմանավորված բարձր գրավչությունը դեռահասների և երիտասարդների շրջանում:
	Չի ընդունվել:
«Խմորման ենթարկված այլ ըմպելիքներ (խնձորի սիդր, պերրու (տանձի սիդր), մեղրաըմպելիք), պտղային, հատապտղային, մրգային և այլ գինիներ» 2206 00 ԱՏԳ ԱԱ կոդին դասվող արտադրատեսակների ակցիզային հարկի դրույքաչափը սահմանվել է գինու ակցիզային հարկի դրույքաչափին համապատասխան և նպատակ ունի խթանել տեղական հումքով նման ապրանքատեսակների արտադրությանը, հետևաբար նաև՝ գյուղատնտեսության զարգացմանը:

	5. «Պտուղներից և (կամ) հատապտուղներից պատրաստված օղի», ինչպես նաև «կոնյակ, բրենդի և այլ սպիրտային թուրմեր» արտադրատեսակների ակցիզային դրույքաչափերի նվազեցումը կարող է հանգեցնել դրանց գների նվազմանը և, որպես հետևանք, մատչելիության ու սպառման աճին։ Սպառման ավելացումը, իր հերթին, կարող է նպաստել ոչ վարակիչ հիվանդությունների տարածվածության և հիվանդացության ցուցանիշների աճին։ Հաշվի առնելով վերոգրյալը՝ առաջարկում ենք նշված արտադրատեսակների ակցիզային դրույքաչափերը պահպանել անփոփոխ:
	Չի ընդունվել:
Նախագծի հիմնավորմամբ մանրամասն ներկայացված են բոլոր այն հիմնավորումները, որոնք հիմք են հանդիսացել ակցիզային հարկի դրույքաչափերը վերանայելու համար և այդ առումով գործող դրույքաչափերի պահպանումը հիմնարվորված չենք համարում:

	4. ՀՀ էկոնոմիկայի նախարարություն
	06.03.2026թ.

	
	N 01/5109/2026

	[bookmark: _Hlk223532253]ՀՀ էկոնոմիկայի նախարարությունը (այսուհետ՝ Նախարարություն), ուսումնասիրելով ՀՀ հարկային օրենսգրքում փոփոխություններ նախատեսող օրենքի նախագիծը (այսուհետ՝ Նախագիծ), հայտնում է, որ ընդհանուր առմամբ կարևորվում է հարկային քաղաքականության կանխատեսելիությունն ու տնտեսավարող սուբյեկտների համար մրցակցային միջավայրի պահպանումը։
Հայտնում ենք նաև, որ Նախարարությունը նպատակահարմար չի համարում Նախագծով առաջարկվող ապրանքների մասով ակցիզային հարկի դրույքաչափերի բարձրացումը՝ հաշվի առնելով, որ այն կարող է հանգեցնել համապատասխան ապրանքների գների աճի, ընկերությունների մրցունակության նվազման, ինչպես նաև շուկայում բացասական կառուցվածքային հետևանքների առաջացման։
Այս համատեքստում Նախարարությունը կարևորում է, որ ակցիզային հարկի դրույքաչափերի վերանայումը կատարվի այնպիսի տրամաբանությամբ, որ առավելագույն գործակցի կիրառման պարագայում (այն ապրանքների մասով, որոնց նկատմամբ սահմանվում է գործակցի կիրառություն) չառաջանա լրացուցիչ հարկային բեռ՝ գործող կարգավորումների համեմատ, և փաստացի հարկման մակարդակը չգերազանցի ներկայումս կիրառվողը։ Հաշվի առնելով վերոգրյալ հիմնավորումները, Նախագծի 2-րդ հոդվածի 1-ին մասի վերաբերյալ առաջարկվում է կատարել հետևյալ փոփոխությունները.
[bookmark: _Hlk222594347]1. ա. կետում 10-րդ, 14-րդ, 15-րդ, 16-րդ և 17-րդ բառերը փոխարինել 1-ին, 2-րդ, 3-րդ, 4-րդ, 5-րդ, 6-րդ, 7-րդ, 8-րդ, 9-րդ, 10-րդ, 14-րդ, 15-րդ, 16-րդ և 17-րդ բառերով,
2. բ. կետի աղյուսակի՝
1) 3-րդ տողի 2-րդ սյունակը լրացնել «2208 20 290 0 ծածկագրին դասվող խաղողի օղի» բառերով, 3-րդ սյունակում «պտուղներից» բառից առաջ լրացնել «խաղողից,» բառը, իսկ 4-րդ սյունակում «լիտր» բառից հետո լրացնել «(100-տոկոսանոց սպիրտի վերահաշվարկով)» բառերը,
2) 4-րդ տողի 2-րդ սյունակում լրացնել (բացառությամբ 2208 20 290 0 ծածկագրին դասվող խաղողի օղու)» բառերով,
3) 6-րդ տողի 5-րդ սյունակում «200» թիվը փոխարինել «150» թվով,
4) 7-րդ և 9-րդ տողերի 5-րդ սյունակներում «210» թիվը փոխարինել «165» թվով։
5) 10-րդ տողում ըստ տարիների առանձին դրույքաչափեր կիրառելու փոխարեն բոլոր տարիների համար սահմանել մեկ դրույքաչափ՝ 21000։
6) 15-րդ տողում ըստ տարիների առանձին դրույքաչափեր կիրառելու փոխարեն բոլոր տարիների համար սահմանել մեկ դրույքաչափ՝ 5400։
7) 16-րդ տողում ըստ տարիների առանձին դրույքաչափեր կիրառելու փոխարեն բոլոր տարիների համար սահմանել մեկ դրույքաչափ՝ 200։
8) 18-րդ տողի 5-րդ սյունակում «680» թիվը փոխարինել «550» թվով։
9) 19-րդ տողի 5-րդ սյունակում «54100» թիվը փոխարինել «43600» թվով։
10) 20-րդ տողի 5-րդ սյունակում «17600» թիվը փոխարինել «14200» թվով։
11) 21-րդ տողի 5-րդ սյունակում «36600» թիվը փոխարինել «29450» թվով։
12) 22-րդ տողի 5-րդ սյունակում «54100» թիվը փոխարինել «43600» թվով։
13) 23-րդ տողի 5-րդ սյունակում «680» թիվը փոխարինել «550» թվով։
14) 24-րդ տողի 5-րդ սյունակում «1400» թիվը փոխարինել «1100» թվով։
15) 25-րդ տողի 5-րդ սյունակում «46000» թիվը փոխարինել «37100» թվով։
Առաջարկվում է Նախագծի 2-րդ հոդվածից հանել 4-րդ կետը:
	Ընդունվել է մասնակի:
Նախ, հարկ ենք համարում ընդգծել, որ խոսքը անուղղակի հարկի մասին է և այդ տեսանկյունից տնտեսավարող սուբյեկտների համար ներկայացված բացասական հետևանքների առաջացման նկատառումները, կարծում ենք, տեղին չեն:
Միաժամանակ, նախագծի հիմնավորմամբ մանրամասն ներկայացված են բոլոր այն հիմնավորումները, որոնք հիմք են հանդիսացել ակցիզային հարկի դրույքաչափերը վերանայելու համար: Ավելին, հարկային քաղաքականության այս ուղղությունը ունի շարունակական բնույթ և ամրագրված է Կառավարության ծրագրով ու այլ ռազմավարական, ուղենիշային համարվող փաստաթղթերով:
Հետևաբար, ակցիզային հարկի դրույքաչափերը չբարձրացնելու վերաբերյալ առաջարկությունները չեն ընդունվել:
Բացի այդ, չեն ներկայացվել նաև ծանրակշիռ հիմնավորումներ այն մասին, թե ինչպես կարող են ակցիզային հարկի դրույքաչափերի առաջարկվող բարձրացումները բացասաբար անդրադառնալ ընկերությունների մրցունակության նվազման վրա՝ հաշվի առնելով հատկապես այն հանգամանքը, որ՝
ա. ակցիզային հարկով հարկման ենթակա ապրանքների հիմնական մասի համար նախագծով առաջարկվում է ակցիզային հարկի դրույքաչափերը բարձրացնել ընդամենը կանխատեսվող գնաճի չափով, ընդ որում՝ էականորեն ավելի դանդաղ տեմպով, քան նախորդ տարիներին,
բ. տեղական գյուղատնտեսության զարգացման տեսանկյունից հետաքրքրություն ներկայացնող հիմնական ապրանքատեսակների մասով նախագծով առաջարկվում է նվազեցնել ակցիզային հարկի դրույքաչափերը:
Ինչ վերաբերում է 2208 20 290 0 ծածկագրին դասվող խաղողի օղու կապակցությամբ ներկայացված առաջարկությանը, ապա նշյալ առաջարկությունից կարելի է հասկանալ, որ խաղողի օղին ներկայումս հարկվում է սպիրտային թրմերի համար նախատեսված դրույքաչափով և դրանով իսկ գտնվում է հարկման անհավասար պայաններում պտղային և հատապտղային օղիների նկատմամբ, ինչը ընդունելի չէ: Հետևաբար, գտնում ենք, որ 2208 20 290 0 ծածկագրին դասվող խաղողի օղու համար նույնպես դրույքաչափը պետք է սահմանվի պտղային և հատապտղային օղու դրույքաչափերին հավասար, որպեսզի կանխվեն հարկումից խուսափելու հնարավոր ռիսկերը:
Պտղային և հատապտղային օղու ակցիզային հարկի դրույքաչափը 100 տոկոսանոց սպիրտի հաշվով կատարելու առաջարկության կապակցությամբ նկատառումները ներկայացված են ՀՀ մրցակցության և սպառողների շահերի պաշտպանության հանձնաժողովի կողմից ներկայացված նույն առաջարկության կապակցությամբ:

	Ինչ վերաբերում է Նախագծի 3-րդ հոդվածով ՀՀ հարկային օրենսգրքի 101-րդ հոդվածի 1-ին մասը ուժը կորցրած ճանաչելու առաջարկությանը, ապա ընդհանուր առմամբ չենք առարկում։ Միաժամանակ հարկ ենք համարում նշել, որ տնտեսավարող սուբյեկտների համար համարժեք աջակցության ծրագիր նախաձեռնելու դեպքում անհրաժեշտ է իրականացնել համապատասխան հաշվարկներ և հիմնավորումներ՝ պետական բյուջեից տրամադրվելիք միջոցների ծավալը գնահատելու և փոխհատուցելու նպատակով։
	Ընդունվել է ի գիտություն:

	5. ՀՀ արդարադատության նախարարություն
	18.03.2026թ.

	
	/27.4.1/13223-2026

	«Հայաստանի Հանրապետության հարկային օրենսգրքում փոփոխություններ կատարելու մասին» օրենքի նախագծի (այսուհետ՝ Նախագիծ) 2-րդ հոդվածի 1-ին մասի 1-ին կետի «բ» պարբերությամբ նախատեսվում է ակցիզային հարկի դրույքաչափը մեկ տոննա բենզինի համար սահմանել 54100 դրամ՝ 43600 դրամի փոխարեն։
Իսկ Նախագծի 2-րդ հոդվածի 1-ին մասի 4-րդ կետով առաջարկվում է Հարկային օրենսգրքի 88-րդ հոդվածի 7-րդ մասում՝ բենզինի և նյութերի (հավելանյութերի) մեկ տոննայի համար ակցիզային հարկի և ԱԱՀ-ի հանրագումարը բարձրացնել մինչև 167400 դրամ՝ գործող 135000 դրամի փոխարեն:
Արդյունքում ստացվում է, որ «Բենզինի և նյութերի (հավելանյութերի) մեկ տոննայի համար սահմանված ակցիզային հարկի և Օրենսգրքի 4-րդ բաժնով սահմանված կարգով հաշվարկված ԱԱՀ-ի հանրագումարը  167400 դրամի (գործող 135.000 դրամի փոխարեն) և սույն հոդվածի 2-րդ մասով յուրաքանչյուր տարվա համար սահմանված՝ ակցիզային հարկի հաշվարկման գործակցի արտադրյալից պակաս լինելու դեպքում ակցիզային հարկն ավելացվում է այն չափով, որ բենզինի և նյութերի (հավելանյութերի) մեկ տոննայի համար ակցիզային հարկի և ԱԱՀ-ի հանրագումարը հավասարվի  167400 դրամի (գործող 135.000 դրամի փոխարեն) և սույն հոդվածի 2-րդ մասով յուրաքանչյուր տարվա համար սահմանված՝ ակցիզային հարկի հաշվարկման գործակցի արտադրյալին:»:
Նշված կարգավորման պայմաններում տնտեսվարող սուբյեկտները՝ կախված ներմուծվող բենզինի ծավալից, գնից և այլ գործոններից, կարող են հայտնվել անհավասար պայմաններում։
Հարկ է նշել, որ Նախագծի հիմնավորման համաձայն՝ Նախագծի ընդունումը, այդ թվում՝ բենզինի և հավելանյութերի մեկ տոննայի համար հաշվարկվող ակցիզային հարկի չափը վերանայելու առաջարկը, հետապնդում է հետևյալ արդյունքը. «Նախագծի ընդունման արդյունքում ակնկալվում է վերանայել ակցիզային հարկով հարկվող ապրանքների դրույքաչափերը: Միաժամանակ, նախագծի ընդունումը լրացուցիչ ֆինանսական միջոցների անհրաժեշտություն չի պահանջում, իսկ դրա ընդունմամբ պայմանավորված՝ կավելանան պետական բյուջեի եկամուտները և կարող են ավելանալ պետական բյուջեի ծախսերը»։	
Ինչպես նաև Նախագծին կից ներկայացված ամփոփաթերթում նշվել է, որ «Այս պահին գործող մեխանիզմի վերացումը նպատակահարմար չի համարվում, քանի որ չի գտնվել այնպիսի մեխանիզմ, որի դեպքում կապահովվի նույն չափով հարկային եկամուտների գեներացում ինչ ստացվում է գործող կարգավորումների կիրառության ժամանակ: Ընդ որում, դրա կիրառությունից հրաժարվելը կարող է հանգեցնել պետական բյուջեի եկամուտների զգալի նվազման։ Հատկապես դա խնդրահարույց է հաշվի առնելով, որ եկամուտների կարուստը կդժվարացնի ներկայումս կառավարության կողմից ստանձնած պարտավորությունների պատշաճ ֆինանսավորումը։»։
Վերոնշյալի համատեքստում հարց է առաջանում, թե արդյոք համապատասխան մեխանիզմի չգտնվելու հիմնավորումը կարող է հիմք հանդիսանալ տնտեսվարող սուբյեկտների համար անհավասար պայմաններ նախատեսելու համար։
Ուստի նկատի ունենալով, որ հիմնավորմամբ բացի հարկային եկամուտի գեներացումից, այլ կերպ բենզինի համար ակցիզային հարկի դրույքաչափի բարձրացումը և ակցիզային հարկի հաշվարկման գործող մեխանիզմի անհրաժեշտության և նպատակահարմարության վերաբերյալ որևէ հիմնավորում ներկայացված չէ՝ գտնում ենք, որ նշված խնդիրների համատեքստում անհրաժեշտ է լրացուցիչ հիմնավորում ներկայացնել։
Միաժամանակ, Նախագծին կից ներկայացված ամփոփաթերթից պարզ է դառնում, որ ՀՀ մրցակցության և սպառողների շահերի պաշտպանության հանձնաժողովը և ՀՀ պետական եկամուտների կոմիտեն ևս համանման դիտարկումներ են ներկայացրել:
	Չի ընդունվել:
ՀՀ ֆինանսների նախարարության կողմից նույնպես իրականացվել են համապատասխան վերլուծական աշխատանքներ գործող կարգավորումների փոխարեն բենզինի 1 լիտրի հաշվով ակցիզային հարկի դրույքաչափ սահմանելու ուղղությամբ: Հետագա քննարկումներում, սակայն, գործող մեխանիզմի փոփոխությունը նպատակահարմար չի համարվել, քանի որ համակարգի փոփոխությունը կարող է հանգեցնել բենզինի մանրածախ շուկայական գնի և (կամ) բենզինի մասով պետական բյուջե հավաքագրվող անուղղակի հարկերի մեծության փոփոխության:



